
Taw a u

Misteri sejenis tum-
buhan yang ter-
simpan tanpa

identiti di herbarium sejak
12 tahun lalu, akhirnya ber-
jaya dirungkai saintis Uni-
versiti Malaysia Sabah
(UMS) apabila spesimen
berkenaan disahkan seba-
gai spesies baharu yang ha-
nya ditemukan di Sabah.

Spesies dikenali sebagai
Ardisia condensiflora dite -
mukan di kawasan Taman
Bukit Tawau pada 2014 se-
belum melalui penelitian
saintifik dan kajian takso-
nomi terperinci bagi
mengesahkan statusnya.

Penemuan tersebut di-
terbitkan secara rasmi
pada 26 Mei lalu dalam jur-
nal taksonomi botani an-

tarabangsa Phytotaxa (Vol .
758, No. 3), sekali gus me-
letakkan spesies berkenaan
dalam rekod saintifik dunia
sebagai tumbuhan ende-
mik Sabah.

Kajian itu dijalankan pe-
nyelidik Institut Biologi
Tropika dan Pemuliharaan
(IBTP) UMS, Dr Avelinah
Julius bersama Dr Timothy
MA Utteridge dari Singa-
pore Botanic Gardens dan
IBTP, UMS.

Menurut kenyataan IBTP
itu, spesimen berkenaan
ditemukan di kawasan hu-
tan dipterokarpa pamah
campuran yang teduh serta
di sepanjang tebing sungai
dalam kawasan perlindu-
ngan Taman Bukit Tawau.

Katanya, bagi mengesah-
kan status saintifik spesies
itu, penyelidik menjalan-
kan kajian herbarium dan
taksonomi secara menda-
lam menggunakan spesi-
men yang dipinjamkan da-

ripada Herbarium Taman
Sabah.

“Proses ini membuktikan
kepentingan koleksi herba-
rium dan kerjasama ins-
titusi dalam usaha mere-
kodkan biodiversiti yang
masih tersembunyi,” me -
nurut kenyataan itu.

Hasil kajian mendapati
Ardisia condensiflora seta -
kat ini hanya direkodkan di
Taman Bukit Tawau, sekali
gus menjadikannya spesies
nadir dan endemik Sabah.

Berdasarkan rekod, ha-
nya dua koleksi yang di-
temukan, spesies itu dinilai
secara awal sebagai Rentan
(Vulnerable – VU D2) me-
ngikut kriteria Senarai Me-
rah Kesatuan Antarabang-
sa bagi Pemuliharaan Alam
Sekitar (IUCN) berikutan
habitatnya yang sangat ter-
had.

Naib Canselor UMS, Pro-
fesor Datuk Dr Kasim Man-
sor, berkata penemuan itu

membuktikan hutan Sabah
masih menjadi antara kha-
zanah biodiversiti paling
bernilai di dunia.

“Hutan Sabah kekal men-
jadi antara makmal hidup
paling berharga di dunia.
Penemuan seperti ini
membuktikan masih ba-
nyak lagi yang perlu di-
terokai, didokumentasikan
dan dilindungi,” katanya.

Sementara itu, Dr Ave-
linah berkata penemuan
berkenaan menjadi pe-
ringatan bahawa Borneo
masih menyimpan banyak
spesies yang belum dire-
kodkan oleh sains moden.

“Penerokaan saintifik,
penyelidikan herbarium
dan usaha pemuliharaan
berterusan amat penting
bagi memastikan spe-
sies-spesies ini tidak pupus
sebelum sempat dikenali,”
katanya.

Kenyataan itu memak-
lumkan penerbitan berke-

naan adalah hasil kerjasa-
ma menerusi Surat Niat
(LoI) antara UMS dan Sin-
gapore Botanic Gardens se-
lain sokongan penyelidikan
berterusan daripada Ta-
man Sabah melalui Memo-
randum Persefahaman
(MoU) bersama IBTP, UMS.
Sejak 2017, Dr Avelinah te-
lah menyumbang kepada
penemuan dan pengesahan
sekurang-kurangnya lima
spesies baharu Ardisia di
rantau ini.

MISTERI SELAMA
12 TAHUN T E RU N G KA I

SAINTIS UMS TEMUI SPESIES TUMBUHAN BAHARU

‘‘Penemuan seperti
ini membuktikan
masih banyak lagi
yang perlu diterokai,
d i d o k u m e nta s i ka n
dan dilindungi”

Kasim Mansor

SPESIES baharu dikenali sebagai Ardisia condensiflora ditemui di Taman Bukit Tawau pada tahun
2014. - Gambar Ihsan IBTP UMS

DR Avelinah menyumbang kepada penemuan dan pengesahan
sekurang-kurangnya lima spesies baharu Ardisia di rantau ini.

DR Timothy MA Utteridge dari Singapore Botanic Gardens
turut terlibat dalam usaha pengesahan penemuan saintifik
Ardisia condensiflora. - Gambar Ihsan IBTP UMS

